Сургуулийн захирлын зөвлөлийн 20 ... оны ... дугаар сарын ...-ны өдрийн хурлаар хэлэлцэж шинэчлэн батлав.
УУЛ УУРХАЙ ЭРЧИМ ХҮЧНИЙ ПОЛИТЕНИК КОЛЛЕЖИЙН СУРАЛЦАГЧИЙН ЁС ЗҮЙН ДҮРЭМ

Нэг.Нийтлэг үндэслэл
[bookmark: _GoBack]1.1.Энэхүү дүрмийн зорилго нь тус их сургуульд суралцаж буй  суралцагчид суралцах үйл ажиллагаанд дагаж мөрдүүлэхээр тогтоосон дүрэм, журмыг хэрэгжүүлэх, Өнөөгийн эрэлт хэрэгцээнд нийцсэн , мэдлэг, чадвар, хандлагад тулгуурласан үндэсний шилдэг мэргэжилтэй ажилчин ажилтан бэлтгэх үйл ажиллагаанд баримтлах ёс зүйн зарчим, хэм хэмжээг тогтоож , түүнийг дагаж мөрдөж сахин биелүүлэх, ёс зүйн зөрчлөөс урьдчилан сэргийлэх, суралцагч, сургуулийн захиргаа, хамт олны хооронд үүсэх ёс зүйн харилцааг төлөвшүүлэх, ёс зүйн зөрчил гаргасан этгээдэд хариуцлага хүлээлгэхтэй холбогдсон харилцааг зохицуулахад оршино. 
1.2.Суралцагчийн ёс зvйн энэхүү дvрэм нь УУЭХПТК-ийн дүрмийн бvрэлдэхvvн хэсэг мєн. 
1.3. УУЭХПТК-ийн суралцагч нь Монгол улсын хуулиуд, сургуулийн дүрэм, дотоод журам, суралцах гэрээний хүрээнд үйл ажиллагаагаа явуулна. 
Хоёр.  Суралцагчийн ёс зүйн  зарчим, хэм хэмжээ
Суралцагч суралцах хугацаандаа дараах ёс зүйн зарчим, хэм хэмжээг мөрдлөг болгон баримтлана. Ёс зүйн зөрчлүүдэд дараах ёс суртахууны болон биеийн үйлдлүүдийг хамааруулна.
 Үүнд: 
2.1. Суралцагчийн суралцах үйл ажиллагааны ёс зүйн зарчим, хэм хэмжээ 
2.1.1. Монгол улсын хуулиуд, сургуулийн дүрэм, дотоод журмууд, суралцах гэрээг ёсчлон биелүүлэх  
2.1.2. УУЭХПТК-ийн эрхэм зорилгыг дээдлэн хүндэтгэж, шинжлэх ухаанд шамдан суралцаж, эх орныхоо хөгжил дэвшилд өөрийн хувь нэмрийг оруулах зөв иргэн болж төлөвших, үндэсний шилдэг ажилчин ажилтан болох 
2.1.4. Хичээлийн хөтөлбөр, хуваарийн дагуу хичээлийн цагийг зүй зохистой, үр бүтээлтэй ашиглах
2.1.5.Суралцагч  бүр хичээлд орохдоо хичээлийн бүрэн хэрэглэл, бэлтгэлтэй байх 
2.1.7. Сургалтын материаллаг бааз, хичээлийн болон оюутны байрны эд хогшил, сургалтын тоног төхөөрөмжүүдэд эзний ёсоор ариг гамтай хандах

2.2  Суралцах үйл ажиллагаандаа баримтлах ёс зүйн зарчим, хэм хэмжээ
2.2.1. Хичээл таслах, хичээлээс хоцрох, хичээлийн дундуур гарч явах, хичээл дээр 
бохир гадуур хувцастай, малгайтай суух, тухайн хичээлээс өөр зүйл хийх, хоорондоо хичээлийн гадна сэдвээр ярилцаж багш болон оюутнуудад саад учруулах, гар утсаар ярих, бусдын тавьсан шаардлагыг үл ойшоож хичээлийн хэвийн үйл ажиллагааг алдагдуулах 
2.2.2. Дадлагын ажил болон бусад даалгаврыг гүйцэтгэхдээ хуурамчаар, зохиомлоор 
үйлдэх, бусдын хийсэн ажил, дэвшүүлсэн санааг өөрийн болгож хууран мэхлэх
2.2.3. Шалгалтын ажлыг гүйцэтгэх явцад бусдад мэдээлэл өгөх, мэдээлэл авах, 
шалгалтанд зөвшөөрөгдөөгүй материал авч орох, ашиглах, бусдын өмнөөс шалгалтанд орох, өөрийнхөө өмнөөс шалгалтанд оруулах гэх мэт улирлын болон улсын шалгалтын журмыг зөрчих
2.2.4.  Дүнгийн хуудас, сурлагын дэвтэр, оюутны үнэмлэх, биеийн байцаалт зэрэг 
бичиг баримтыг хуурамчаар үйлдэх , засвар оруулах, бусдад дамжуулах 
2.2.5. Хичээлийн болон оюутны байрны эд хошлын өнгө үзэмжийг нь бууруулах, 
эвдэх устгах, чанарыг алдагдуулах, бусад үл хүндэтгэсэн үйлдэл хийх, ширээн дээр бичих, сийчих, бохирдуулах, лабораторийн багаж төхөөрөмжүүдийг эвдэх, шил шаазан хэрэглэгдэхүүн, урвалж бодисыг үр ашиггүй зарцуулах, хагалж гэмтээх

2.3  Суралцагчийн  суралцахаас бусад үйл ажиллагааны  ёс зүйн зарчим, хэм хэмжээ 
2.3.1. Суралцагч нь өндөр ёс суртахуун боловсон харьцаатай байж, хамтран суралцаж буй оюутнуудтай нөхөрсөг нийтэч хандан тусалж дэмжих
2.3.2 Суралцагч гэдгийг баталгаажуулсан бичиг баримт болон биеийн байцаалтыг 
байнга биедээ авч явах, шаардлагатай үед шалгуулж байх 
2.3.3. УУЭХПТК-ийн суралцагч  дээрхи үндсэн зарчмуудаас гадна нийгмийн зан
          суртахууны түгээмэл хэм хэмжээ, өөрийн суралцаж буй мэргэжлийн зан 
          үйлийн тусгай зарчмуудыг сахин баримтална.

2.4 Суралцахаас бусад үйл ажиллагаандаа баримтлах  ёс зүйн зарчим хэм хэмжээ 
2.4.1. УУЭХПТК-ийн эрхэм зорилго, нэр хүндийг унагах аливаа үл хүндэтгэсэн үйлдэл үзүүлэх 
2.4.2. Сургуулийн удирдлага, багш, ажилтан ажилчид, харуул 
хамгаалалтын ажилтаны зүй ёсны шаардлагыг биелүүлэхгүй байх, бичиг баримтаа шалгуулахаас зайлсхийх 
2.4.3 Багш ажиллагсад, суралцагч нөхдөө үл хүндэтгэн харьцах, доромжлох нэр хүндийг нь гутаах, биед халдах, гэмтэл учруулах, эд хөрөнгийг нь эвдлэх гэмтээх, аливаа байдлаар дарамтлан сүрдүүлэх, бичгээр болон интернетээр бусдыг санаатайгаар гутаан доромжлох 
2.4.4. Багш, ажиллагсад болон бусад эрх бүхий хумүүст өөрт ашигтай шийдвэр  гаргуулахаар хээл хахууль өгөх, өгөхөөр завдах
 2.4.5. Хичээлийн болон оюутны байр, түүний орчинд  архи, тамхи хэрэглэх, хөзөр, мөрийтэй тоглоом тоглох, мансууруулах болон сэтгэцэнд нөлөөлөх бодис, хүйтэн зэмсэг, тэсэрч дэлбэрэх, шатамхай бодис зэрэг аюултай хэрэгсэл хэрэглэх буюу биедээ авч явах, хичээлийн цагаар компьютерийн тоглоом тоглох
2.4.6. Сургуулийн анги танхим, лаборатори, оюутны байранд зөвшөөрөлгүй 
нэвтрэх, бие даах төв, биеийн тамирын зал, хоолны газар, бие засах газар, коридор зэрэг нийтийн эзэмшлийн байр, талбайд чанга дуу авиа гаргах, орилох исгэрэх, чанга инээлдэх, хөгжим дуугаргах, ноцолдох, гадуур хувцастай явах, хана ширээнд зурах,  бүдүүлэг танхай үг хэллэг хэрэглэх, элдэв хог, шүлс, нус, цэр, бохь, тамхины иш хаях, цонх тагтнаас элдэв зүйл шидэх, зориулалтын бус газар суух, зар, мэдээлэл наах, анонс байрлуулах 
2.4.7. Ёс зүйн зөрчил гарсныг болон хэн гаргасныг нь мэдэж байсан боловч
 санаатай нуун дарагдуулах
2.4.8. Бусад нийгмийн зан суртахууны түгээмэл хэм хэмжээнд харшилсан аливаа 
үйлдэл гаргах

Гурав. Суралцагчийн ёс зүйн байдалд тавих хяналт,  хүлээлгэх хариуцлага
3.1. Суралцагчийн ёс зүйн байдалд УУЭХПТК-ийн ажилтан, албан хаагч, багш, оюутнууд нийтээр хяналт тавьж зөрчил гаргасан оюутныг тухайн сургуулийн захирал, сургалтын албаны ажилтан , нийгмийн ажилтан нарт албан ёсоор мэдээллэх.
3.2 Захирал, анги удирдсан багш, оюутны зөвлөл, эцэг эх асран хамгаалагчийн төлөөллийг оролцуулан зөрчил гаргасан оюутны асуудлыг хэлэлцэж шийдвэрлэнэ. Шаардлагатай гэж үзвэл асуудлыг сургуулийн захирлын зөвлөлд тавина. 
3.2. Ёс зүйн зөрчил гаргасан оюутны асуудлыг тухайн сургуулийн захирлын зөвлөлийн хурлаар хэлэлцэж, сануулга өгөх, жилийн чөлөө олгох, сургуулиас чөлөөлөх хүртэлх арга хэмжээг авна. Монгол улсын хууль дүрмийн заалтыг баримтлана.

	
	
	



